
Ardoifigeach Feidhmiúcháin 
Oifigeach Cosanta Sonraí (le freagracht as an tSaoráil Faisnéise)
Sonraíocht Phoist

Maidir le CORU 

Rialaíonn CORU gairmithe sláinte agus cúraim shóisialaigh. Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialaigh. Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú). Tá sé comhdhéanta den Chomhairle um Ghairmithe Sláinte agus Cúraim Shóisialaigh agus na Boird Chlárúcháin, ceann do gach gairm a ainmnítear san Acht.

Ar na gairmithe a ainmnítear san Acht tá bithcheimiceoirí cliniciúla, comhairleoirí, bia-eolaithe, radharceolaithe urghnamha, eolaithe míochaine, teiripeoirí ceirde, optaiméadraithe, ortoptaigh, teiripeoirí fisiceacha, fisiteiripeoirí, coslianna, síceolaithe, síciteiripeoirí, teiripeoirí radaíochta, radagrafaithe, oibrithe cúraim shóisialaigh, oibrithe sóisialacha agus teiripeoirí urlabhra agus teanga. Amach anseo, féadfaidh an tAire Sláinte gairmeacha eile a chur leis le go mbeidh siad rialaithe ag CORU.

Cosaint Sonraí 

Déanfaidh CORU aon sonraí pearsanta a chuirfidh tú faoina bhráid i dtaca le hiarratas ar an ról seo a phróiseáil de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na gcríoch ar chucu a bpróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí, lena n-áirítear cosaint in aghaidh próiseáil neamhúdaraithe nó neamhdhleathach sonraí. 

Má éiríonn le d’iarratas don ról seo, leanfar de do shonraí pearsanta a phróiseáil de réir chúis shonraithe an fholúntais ar chuir tú isteach air, agus ní choinneofar do shonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna seo a leanas; i gcás ina bhfuil measúnóir seachtrach ag cabhrú leis an ngearrliostú nó le linn agallaimh don phost ar chuir tú isteach air, agus d'iniúchóirí inmheánacha agus seachtracha. 






Riachtanais Saoránachta:

Is gá d’iarrthóirí na critéir seo a leanas a chomhlíonadh:

a) A bheith ina shaoránach nó ina saoránach den Limistéar Eorpach Eacnamaíoch. Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) A bheith ina shaoránach nó ina saoránach den Ríocht Aontaithe (RA); nó
c) A bheith ina shaoránach nó ina saoránach den Eilvéis de bhun an chomhaontaithe idir an AE agus an Eilvéis maidir le saorghluaiseacht daoine; nó
d) A bheith ina dhuine nó ina duine nach saoránach den Limistéar Eorpach Eacnamaíoch a bhfuil víosa stampa 4 aige nó aici: * nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) A bheith ina dhuine nó ina duine nach saoránach den Limistéar Eorpach Eacnamaíoch é nó í ach ar tuismitheoir nó leanbh cleithiúnach saoránaigh de chuid bhallstát LEE nó na Ríochta Aontaithe nó na hEilvéise é nó í agus a bhfuil víosa stampa 4 aige nó aici.

*Tabhair faoi deara go bhfuil víosa 50 TEU, a tháinig in ionad Stampa 4EUFAM tar éis Brexit, inghlactha mar choibhéis Stampa 4.




An Ról: 

Is ról dinimiciúil laistigh den eagraíocht é an tOifigeach Cosanta Sonraí agus Saorála Faisnéise, atá freagrach as comhlíontacht, cuntasacht agus dea-chleachtas a chinntiú thar na feidhmeanna cosanta sonraí agus saorála faisnéise. Tá an ról á fhógairt toisc go bhfuair an té a bhí sa phost seo roimhe seo‑ ardú céime chuig post níos sinsearaí. Is deis mhaith é seo cur le cleachtais atá seanbhunaithe anois agus, ag an am céanna, cur le creataí rialachais agus comhlíontachta atá á bhforbairt ar bhonn leanúnach.

Beidh an Bainisteoir Cosanta Sonraí (CS)/Saorála Faisnéise (SF) ag tuairisciú don Cheannasaí Seirbhísí Corparáideacha, agus beidh sé nó sí ina b(h)all den Fhoireann Bainistíochta Oibríochtúla (FBO). Beidh an t-iarrthóir rathúil freagrach as bainistiú a dhéanamh ar gach ábhar a bhaineann leis an gCosaint Sonraí/an tSaoráil Faisnéise in CORU agus cinnteoidh sé nó sí go bpróiseálann an eagraíocht sonraí pearsanta a cuid ball foirne, custaiméirí, soláthraithe agus aon duine aonair eile i gcomhréir leis na rialacha cosanta sonraí is infheidhme. D'fhéadfadh sé go mbeadh ar an mBainisteoir Cosanta Sonraí/Saorála Faisnéise cabhrú le gnéithe den chreat rialachais chorparáidigh a chur i bhfeidhm lena n-áirítear bainistíocht riosca, iniúchadh inmheánach agus laistigh de réimse an chóid rialachais chorparáidigh.

Déanfaidh an t-iarrthóir rathúil idirchaidreamh le príomhpháirtithe leasmhara CORU chun a chinntiú go gcloítear le gach nós imeachta reachtach agus rialála Cosanta Sonraí/Saorála Faisnéise chomh maith lena chinntiú go bhfuil comhsheasmhacht ann maidir le feidhmeanna Cosanta Sonraí/Saorála Faisnéise CORU a urscaoileadh. Beidh an Bainisteoir Cosanta Sonraí/Saorála Faisnéise freagrach as feidhmeanna reachtúla CORU maidir le hiarratais ar Shaoráil Faisnéise a phróiseáil agus feidhmiú mar chinnteoir Saorála Faisnéise.


Príomhfhreagrachtaí:
Beidh freagracht ar an iarrthóir rathúil as cúrsaí Cosanta Sonraí/Saorála Faisnéise laistigh de CORU lena n-áirítear: 

· Creat Cosanta Sonraí CORU a bhainistiú agus comhlíontacht na heagraíochta maidir le reachtaíocht Cosanta Sonraí a chinntiú. 
· Comhairle a thabhairt agus monatóireacht a dhéanamh ar chomhroinnt sonraí agus ar phróiseáil sonraí pearsanta chun comhlíonadh an RGCS agus na reachtaíochta ábhartha a chinntiú.
· Gníomhú mar an chéad phointe teagmhála le haghaidh ceisteanna agus saincheisteanna inmheánacha agus seachtracha maidir le Cosaint Sonraí (CS) agus Saoráil Faisnéise (SF) de réir mar a thagann siad chun cinn. 
· Dul i dteagmháil le hOifig an Choimisinéara Cosanta Sonraí (CCS), mar údarás maoirseachta; lena n-áirítear cumarsáid leanúnach, freastal ar aon iarratais ar dhoiciméid agus faisnéis agus ábhar a sholáthar chun críocha iniúchta nó imscrúdaithe.
· Sáruithe agus teagmhais cosanta sonraí (má tharlaíonn aon cheann) a chur in iúl d'Oifig an Choimisinéara Cosanta Sonraí agus do na daoine buailte (daoine is ábhar do shonraí) nuair is gá agus comhordú a dhéanamh ar an bhfreagra ar an sárú.
· Nuashonruithe a chur ar fáil don Fhoireann Bainistíochta Sinsearach (FBS), don Chomhairle agus don Choiste um Riosca agus Rialachas Iniúchta, ag tuairisciú ar mhéadracht lena n-áirítear staitisticí sáraithe, iarratais ó dhaoine is ábhar do shonraí agus Saoráil Faisnéise. 
· Comhairle a chur ar Bhainisteoirí Roinne (FBS/FBO) maidir le próiseáil Iarratais ó Dhaoine is Ábhar do Shonraí, síneadh ama a lorg, díolúine a chur i bhfeidhm agus séala a chur ar an gcóip dheiridh faisnéise nuair is gá.
· Beartais CS, cláir iniúchta, nósanna imeachta, próisis agus treoirlínte nua agus atá ann cheana féin a dhréachtú de réir mar is gá de réir reachtaíochta.
· Buan-nósanna imeachta oibríochta nua (SOPanna) a dhréachtú agus na cinn atá ann cheana a leasú maidir le CS, iarratais SF agus Iarratais ó dhaoine is ábhar do shonraí.
· Athbhreithniú agus comhairle a thabhairt maidir le gach Comhaontú Próiseála Sonraí
· An próiseas Measúnuithe Tionchair Cosanta Sonraí (MTCS) a bhainistiú chun comhlíontacht an RGCS ina leith seo a chinntiú.
· Comhairle agus tacaíocht agus oiliúint a chur ar fáil do chomhghleacaithe CORU maidir le gach ceist agus teagmhas a bhaineann le cosaint sonraí, agus clár leanúnach feasachta cosanta sonraí a bhunú ar fud CORU chun cultúr príobháideachais a chur chun cinn ar fud na heagraíochta.
· Gníomhú mar phointe teagmhála maidir le himscrúduithe nó ceisteanna a bhaineann le cúrsaí Oifig an Choimisinéara Faisnéise (OCF).
· Freagrach as an aonad SF a bhainistiú agus as riarachán 
· A chinntiú go bhfuil beartais agus nósanna imeachta CORU maidir le Saoráil Faisnéise cothrom le dáta ag cur san áireamh gach forbairt a bhaineann le Saoráil Faisnéise, lena n-áirítear príomhchinntí/rialuithe cúirte ó Oifig an Choimisinéara Faisnéise, agus ag cinntiú go gcloítear le gach oibleagáid reachtach agus rialála.
· Bainistíocht líne a sholáthar don fhoireann atá sannta don aonad seo, nó do réimsí oibre eile comhlíontachta de réir mar a iarrtar.
· A bheith i gceannas ar thionscadail ábhartha CS agus SF de réir mar is gá.
· Aon dualgais eile a chomhlíonadh a mheasfaidh an Ceannasaí Seirbhísí Corparáideacha/POF a bheith iomchuí.

Tá an tsonraíocht phoist seo beartaithe le bheith ina treoir bhunúsach maidir le raon feidhme agus freagrachtaí an phoist; féadfar í a athbhreithniú agus a leasú ar bhonn rialta de réir mar is gá.


Bunriachtanais

Cáilíochtaí Riachtanacha agus Taithí Riachtanach

· Cáilíocht tríú leibhéal ábhartha nó taithí 3 bliana ar a laghad i ról den chineál céanna 
· Eolas maith ar an gcosaint sonraí agus ar an reachtaíocht Saorála Faisnéise


Scileanna Riachtanacha

· Scileanna idirphearsanta den scoth leis an gcumas caidreamh a chothú le go leor páirtithe leasmhara éagsúla agus scileanna chruthaithe idirbheartaíochta agus tionchair.
· Fianaise a thaispeáint ar thaithí anailíse chriticiúil nach beag, leis an gcumas saincheisteanna casta a thuiscint go tapa agus iad a chur in iúl go héifeachtach.
· Cumas léirithe obair a dhéanamh as a stuaim féin agus laistigh d’fhoirne tionscadail
· Scileanna pleanála agus eagrúcháin den scoth agus an cumas tosaíochtaí a leagan amach go héifeachtach agus ualach suntasach oibre a bhainistiú.
· Scileanna scríofa agus cumarsáide den scoth. 
· Cuntas teiste inbhraite a léiriú ar bhreithiúnas éifeachtach, cinnteoireacht, tionscnaíocht, agus réiteach fadhbanna.
· Aird den scoth ar mhionsonraí agus teist ar spriocanna agus cuspóirí a bhaint amach.


Riachtanais Inmhianaithe 

· Cáilíocht iarchéime 
· Cáilíocht ghairmiúil atá aitheanta ag an tionscal nó a coibhéis i réimse na Cosanta Sonraí/RGCS
· Eolas agus tuiscint mhaith ar an réimse gníomhaíochtaí a dhéanann CORU agus tuiscint ar an réimse gníomhaíochtaí próiseála sonraí pearsanta a dhéanann CORU
· Taithí i dtimpeallacht rialála.
· Eolas domhain ar rialachas laistigh den tseirbhís phoiblí
· Taithí shuntasach i réimsí na Cosanta Sonraí (CS) agus na Saorála Faisnéise (SF)
· Taithí ar bhainistíocht líne
· Taithí ar bhainistíocht tionscadail

Próiseas Earcaíochta:

Cuirfear toradh an agallaimh in iúl d’iarrthóirí tráth nach déanaí ná 5 lá oibre tar éis lá na n-agallamh, agus measfar gurb é an chéad lá an lá tar éis na n-agallamh. 

Tabhair do d’aire gur dócha go mbeidh na hagallaimh le haghaidh an phoist seo ar siúl i mí na Bealtaine.

Beidh obair chumaisc ar fáil ach an tréimhse phromhaidh a chur i gcrích go rathúil ar dtús.

Féadfar painéal a bhunú ón gcomórtas seo. Beidh na painéil beo go ceann 6 mhí sa ghnáthchúrsa, tráth a bhféadfar síneadh a chur leo. Ní chuirfear ar phainéal thú gan cead a fháil uait roimh ré. 

